Коми Республикаса челядьӧс видзанінъясын выль местаяс лӧсьӧдӧм вылӧ федеральнӧй сьӧмкудйысь торйӧдӧма 294 миллион гӧгӧр шайт

Россия Федерациялӧн Веськӧдлан котырса Веськӧдлысь Дмитрий Медведев кырымаліс дінмуясын школаӧдз челядьӧс видзан тэчас выльмӧдӧм вылӧ федеральнӧй сьӧмкудйысь субсидияяс юклӧм йылысь тшӧктӧм. Россияса субъектъяс костын юклӧм став сьӧмыс 2014 воын 40 миллиард гӧгӧр шайт. Тайӧ отсалас Россияса челядьӧс видзан учреждениеясын лӧсьӧдны 400 сюрс  места, пӧшти 300-ыс на пиысь  - Коми Республикаын. 

 «Кӧть эськӧ  субсидияяссӧ арталӧма став дінмуыслы, колӧ пасйыны, мый Коми Республикалы сетӧм сьӧмыс вель уна. Тайӧс позьӧ гӧгӧрвоӧдны сыӧн, мый субсидия сетӧм вылӧ медшӧр подулӧн лоӧ дінмуын демографическӧй олӧм, а ме казьтышта, мый Коми Республикаын коймӧд во нин чужӧ пыр унджык челядь. Таысь ӧтдор, медым босьтны федеральнӧй субсидия, колӧ тшӧтш сьӧмӧн могмӧдӧм да ми та серти вӧчам став коланасӧ, медым аддзыны тырмана сьӧмсӧ. Казьтышта, мый челядьӧс видзанінъясӧ местаяс став челядьлы сетӧмыс да школаӧдз бур тӧдӧмлунъяс сетӧмыс лоӧ медшӧр могъясысь ӧтиӧн, кутшӧмӧс пукті ме республиканскӧй Веськӧдлан котыр водзӧ», - юӧртіс Коми Республикаса юрнуӧдысь Вячеслав Гайзер.

Челядьӧс видзан учреждениеясын выль местаяс лӧсьӧдӧмыс сетас позянлун пӧртны олӧмӧ медшӧр мог  – чинтыны челядьӧс видзанінъясӧ посни войтырӧс босьтӧм вылӧ ӧчередь да сетны налы школаӧдзса бур тӧдӧмлунъяс. 
